
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সিম্বেলিন্ রাজার উপাখ্যান।
৪৪১


হঠাৎ এখানে আসিও না, কে এক জন আমাদের খাদ্য দ্রব্য ভোজন করিতেছে, আমি যদি ইহাকে অভ্যবহার করিতে দেখিতাম নিঃসন্দেহ পরীজাত বলিতে পারিতাম।



 যুবারা এই কথা শুনিয়া বিস্ময় প্রকাশ পূর্ব্বক কহিলেন সত্য না কি মহাশয়? বেলারিয়স্ উত্তর দিলেন জুপিতর দেবের দিব্য, সত্য কহিতেছি, আমার বোধ হইতেছে ইনি কোন দেবতা অথবা পৃথিবীর মধ্যে অনুপম রূপবান। ফলতঃ পুরুষের পরিচ্ছদ পরিধান করাতে ইমোজেনের অনির্বচনীয় সৌন্দর্য্য হইয়াছিল।

 যুবতী মনুষ্যের বাক্য শ্রবণ করিয়া তৎক্ষণাৎ বাহিরে আসিলেন এবং সাতিশয় বিনয় প্রদর্শন পূর্ব্বক কহিতে লাগিলেন হে মহাশয় গণ আমার প্রতি করুণা প্রকাশ করুন, বিনা আদেশে গহ্বরের অভ্যন্তরে প্রবেশ নিমিত্ত আমার হিংসা করিবেন না। আমি অনুমান করিয়াছিলাম আপনারা ভিতরে আছেন কিঞ্চিৎ খাদ্য সামগ্রী যাচ্ঞা অথবা মূল্যদ্বারা ক্রয় করিয়া লইব। আমি গর্ত্ত মধ্যে গিয়াছিলাম বটে কোন দ্রব্য অপহরণ করি নাই, এ গুহা যদিস্যাৎ স্বর্ণে পরিপূর্ণ থাকিত তাহা হইলেও কিঞ্চিন্মাত্র গ্রহণ করিতাম না। আত্যন্তিক ক্ষুধা হইয়াছিল কিঞ্চিৎ ভক্ষ্য ভোজন করিয়াছি তাহার মূল্য গ্রহণ করুন। যদিস্যাৎ আপনারা আসিয়া উপস্থিত না হইতেন আমি আহারান্তে এই সকল খাদ্য সামগ্রীর অধিকারি মহাশয়দিগের আশীর্ব্বাদ করত প্রকৃত মূল্য এখানে রাখিয়া যাইতাম। এই বলিয়া মূল্য দিতে উদ্যত হইলেন কিন্তু তাঁহারা কোন ক্রমে গ্রহণ করিলেন না। ইহাতে তরুণী অবলা স্বভাব প্রযুক্ত সন্ত্রাস যুক্তা হইয়া কহিলেন আপনারা কি আমার উপরে ক্রোধান্বিত হইলেন? হে মহোদয় গণ যদি রোষ বশতঃ আমার প্রাণ বিনাশ করেন তাহা হইলে নিশ্চয় জানিব বিনা অপরাধে আমাকে মরিতে হইল।

		 এই পাতা শেষ সম্পাদিত হয়েছে ১১:৪৮টার সময়, ৯ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

